Партнерството за отворена власт (ПОВ) како инструмент за унапредување на транспарентноста, отчетноста и слободниот пристап до информации во Северна Македонија
Партнерството за отворена власт (ПОВ) претставува клучна глобална иницијатива насочена кон унапредување на демократското управување преку зајакнување на транспарентноста, отчетноста на институциите и активно учество на граѓаните во процесите на креирање јавни политики. Во контекст на европската интеграција и обврските што произлегуваат од процесот на пристапување кон Европската Унија, ПОВ има особено значење како механизам што ги поврзува реформите во јавната администрација, владеењето на правото и дигиталната трансформација.
Во услови на ниска доверба на граѓаните во институциите, појавата на молкот на администрацијата и ограничена практична примена на правото на слободен пристап до информации од јавен карактер, ПОВ се наметнува како платформа преку која може да се унапреди институционалната отчетност и да се зајакне контролата од страна на јавноста.
ПОВ се темели на современите концепти на добро управување (good governance), кои ја нагласуваат потребата од транспарентност, учество, одговорност, ефикасност и владеење на правото. Во европски контекст, овие принципи се директно поврзани со вредностите утврдени во член 2 од Договорот за Европската Унија, како и со критериумите од Копенхаген.
Преку националните акциски планови, ПОВ функционира како координативна рамка за спроведување реформи која, иако нема правно обврзувачки карактер, создава политички и институционален притисок за спроведување на реформи. Дополнителна вредност претставува и Независниот механизам за известување (IRM), кој обезбедува надворешна проценка на напредокот и квалитетот на имплементацијата.
ПОВ и слободниот пристап до информации од јавен карактер
Слободниот пристап до информации од јавен карактер претставува еден од столбовите на ПОВ и предуслов за остварување на транспарентноста и отчетноста. Во Северна Македонија, и покрај релативно солидната законска рамка, практичната примена на ова право и натаму се соочува со сериозни предизвици, вклучително и молк на администрацијата, нецелосни одговори и рестриктивни толкувања на исклучоците.
Во таа смисла, ПОВ може да се разгледува како дополнителен инструмент за надминување на структурните слабости во системот за пристап до информации, преку:
· промовирање на проактивна транспарентност;
· унапредување на институционалните капацитети;
· зголемување на улогата на граѓанското општество во мониторингот;
· поврзување на правото на пристап до информации со пошироките политики за отчетност.
Отворени податоци и дигитална транспарентност
Политиките за отворени податоци претставуваат суштинска компонента на ПОВ и важен елемент на дигиталната агенда на Европската Унија. Во Северна Македонија, отворените податоци се препознаени како приоритет, но нивната употреба и квалитет остануваат ограничени.
ПОВ овозможува систематски пристап кон отворањето на податоците, не само како технички процес, туку и како средство за:
· зголемување на јавниот надзор над трошењето на јавните средства;
· поттикнување на иновации и истражувачко новинарство;
· подобрување на донесувањето политики засновани на докази.
Клучен институционален актер во системот на слободен пристап до информации од јавен карактер во Република Северна Македонија е Агенцијата за слободен пристап до информации од јавен карактер (во натамошниот текст: Агенцијата). Нејзината улога како независен орган за унапредување на практичната примена на правото на пристап до информации е од суштинско значење за ефективноста на политиките за транспарентност и отчетност.
Во контекст на Партнерството за отворена власт, Агенцијата има потенцијал да биде еден од клучните имплементатори на заложбите поврзани со транспарентноста, проактивното објавување информации и надминувањето на молкот на администрацијата. Нејзините надлежности и акумулираното институционално искуство, овозможуваат ПОВ да се поврзе со реалните предизвици во секојдневната примена на Законот за слободен пристап до информации од јавен карактер.
Истовремено, предизвиците поврзани со административната отчетност, кои се адресирани и во Стратегијата за реформа на јавната администрација, директно се рефлектираат и во работата на Агенцијата, особено во делот на постапувањето по жалби, извршувањето на одлуките и потребата од зајакнување на институционалните капацитети кај имателите на информации.
Во таа смисла, ПОВ може да послужи како комплементарна рамка за систематско јакнење на улогата на Агенцијата, преку:
· интегрирање на препораките и наодите од работата на Агенцијата во заложбите на акциските планови;
· подобрување на координацијата помеѓу Агенцијата и имателите на информации;
· поттикнување на проактивна транспарентност како средство за намалување на бројот на жалби и молкот на администрацијата.
Овој пристап е во согласност со препораките содржани во EU Rule of Law Report 2024, кои ја нагласуваат важноста на ефикасни, независни и функционални надзорни механизми во областа на пристапот до информации, како и со целите утврдени во Програмата за реформи во јавната администрација, насочени кон подобрување на отчетноста и управувањето со информации.
Иако акциските планови на ПОВ предвидуваат низа активности, нивната ефективност често е ограничена од недоволна меѓуинституционална координација, ограничени човечки ресурси и отсуство на јасни механизми за индивидуална и институционална одговорност. Овие слабости се препознаени и во EU Rule of Law Report 2024, кој укажува на потребата од понатамошно зајакнување на административните капацитети и практичната примена на постојните политики.
Еден од клучните предизвици во имплементацијата на ПОВ во Северна Македонија е слабата административна отчетност. Иако акциските планови предвидуваат бројни заложби, нивната реализација често зависи и од ограничените човечки и институционални капацитети.
Молкот на администрацијата, недоволната координација меѓу институциите и формалниот пристап кон јавните консултации ја намалуваат ефективноста на ПОВ како реформски механизам.
Акциските планови ги опфаќа сите три гранки на власта преку концептите на Отворена Влада, Отворен Парламент и Отворено Судство, што е позитивен исчекор.
Сепак, останува предизвикот за претворањето на заложбите во мерливи и одржливи резултати, особено во делот на пристапот до информации и отчетноста на институциите.
Активното учество на граѓанското општество претставува предуслов за суштинска имплементација на ПОВ. Во спротивно, постои ризик процесот да се сведе на формално исполнување на меѓународни обврски, без значајно влијание врз секојдневното функционирање на институциите.
Регионални искуства и добри практики
Во регионален контекст, искуствата од имплементацијата на Партнерството за отворена власт укажуваат на различни нивоа на институционална зрелост и политичка посветеност. Овие разлики се конзистентни и со наодите од редовните Извештаи за владеење на правото на Европската комисија (EU Rule of Law Reports), кои континуирано ја нагласуваат важноста на транспарентноста, пристапот до информации и отчетноста како хоризонтални прашања релевантни за сите земји во процес на пристапување кон Европската Унија.
Во дел од земјите од Западен Балкан се забележува појасна поврзаност помеѓу акциските планови во рамки на ПОВ и националните стратегии за борба против корупцијата, јавна администрација и дигитална трансформација. Овој пристап е во согласност со препораките на Европската комисија, кои упатуваат на потребата од систематско користење на постоечките политики и алатки за зајакнување на институционалната отчетност и јавниот надзор.
Како добра практика може да се издвојат примерите каде што независните надзорни тела и граѓанското општество имаат поизразена улога во следењето на имплементацијата на акциските планови, вклучително и преку јавно достапни извештаи со јасно дефинирани и мерливи индикатори. Ваквите практики се во линија со наодите на EU Rule of Law извештаите[footnoteRef:1], кои ја истакнуваат потребата од ефективни механизми за надзор над администрацијата и справување со молкот на администрацијата. [1:  Open Government Partnership, Independent Reporting Mechanism (IRM), Regional and Country Reports, 2022–2024.] 

Во делот на отворените податоци, регионалните искуства покажуваат дека најдобри резултати се постигнуваат кога отворањето на податоците е директно поврзано со конкретни јавни политики, како што се јавните набавки, буџетската транспарентност и заштитата на животната средина. Овој пристап е препознаен и во анализите на Независниот механизам за известување на ПОВ (IRM)[footnoteRef:2], кој укажува дека квалитетот и употребливоста на податоците се поважни од нивниот квантитет. [2:  European Commission, Rule of Law Report 2024, sections on transparency, access to information and public administration.] 

Во споредба со овие практики, Северна Македонија сè уште се соочува со предизвикот на потреба од понатамошно зајакнување на суштинската имплементација, ограничена меѓуинституционална координација и недоволно систематско користење на ПОВ како алатка за надминување на административниот молк. Овие согледувања се поклопуваат со општите забелешки содржани во EU Rule of Law извештаите за земјата, кои упатуваат на потребата од понатамошно зајакнување на практичната примена на принципите на транспарентност и отчетност во јавната администрација.
Препораки
Врз основа на погоренаведеното, може да се издвојат следните клучни препораки:
1. Зајакнување на поврзаноста помеѓу ПОВ и слободниот пристап до информации, преку конкретни и мерливи заложби.
2. Унапредување на проактивната транспарентност и квалитетот на објавените информации и отворени податоци.
3. Јакнење на институционалните капацитети и јасно утврдување на одговорноста за спроведување на заложбите.
4. Обезбедување суштинско, а не формално учество на граѓаните и граѓанското општество.
5. Подобрување на механизмите за следење, евалуација и јавна отчетност на имплементацијата на акциските планови.

Заклучок
Партнерството за отворена власт претставува значаен инструмент за унапредување на транспарентноста, слободниот пристап до информации и административната отчетност во Република Северна Македонија, особено во контекст на европската интеграција и спроведувањето на реформите во јавната администрација.
Вистинската додадена вредност на ПОВ ќе зависи од степенот на неговата практична имплементација, јакнењето на институционалните капацитети и обезбедувањето континуирано и значајно учество на граѓаните и граѓанското општество.
Во таа насока, Владата останува посветена на континуирано унапредување на транспарентноста, отчетноста и отвореноста на институциите, преку усогласување на националните политики со европските стандарди и ефикасно спроведување на преземените реформски заложби.
Партнерството за отворена власт претставува значаен инструмент за унапредување на транспарентноста, слободниот пристап до информации и административната отчетност во Република Северна Македонија, особено во контекст на европската интеграција и спроведувањето на реформите во јавната администрација.
Вистинската додадена вредност на ПОВ ќе зависи од степенот на неговата практична имплементација, јакнењето на институционалните капацитети и обезбедувањето континуирано и значајно учество на граѓаните и граѓанското општество.
Во таа насока, Владата останува посветена на континуирано унапредување на транспарентноста, отчетноста и отвореноста на институциите, преку усогласување на националните политики со европските стандарди и ефикасно спроведување на преземените реформски заложби.

